Сабақтың аты: Модель. Модель түрлері. (1 сағ)
Сабақтың мақсаты: 

1. Білімділік. Оқушыларды модель және оның түрлерімен таныстыру. 
2. Дамытушылық. Оқушылардың есте сақтау және ойлау қабілеттерін дамыту.

3. Тәрбиелік. Оқушыларды мұқият тыңдап, тапсырмаларды тиянақты орындауға тәрбиелеу.
Сабақтың түрі: Жаңа тақырыпты түсіндіру сабағы.

Сабақтың әдісі: түсіндіру, сұрақ-жауап, әңгіме.
Сабақтың барысы:

I. Ұйымдастыру кезеңі.

Оқушылармен амандасып, сыныпты түгендеу.

II. Жаңа тақырыпты түсіндіру.
Компьютерлер ғылыми зерттеулер — процестерді модельдеу, әр түрлі эксперименттерді орындау үшін тамаша құрал.

Сендердің кайсыларың автомодельдеумен, кемені модельдеумен, нақтылы объектілерге ұқсайтын ойыншықтар жасаумен әуестенбедіңдер? Бұл адамдардың көпшілігінің мамандық таңдауына маңызды әсерін тигізді.

Модель дегеніміз не? Ойыншық кеме мен компьютер экранындағы түзусызықты математикалық абстракцияны бейнелейтін сурет арасында қандай ұқсастық бар? Дегенмен ұқсастық бар: екі жағдайда да біз нақтылы обьектінің немесе құбылыстың бейнесімен, яғни оны әйтеуір бір анықтықпен немесе егжей-тегжейлі суреттейтін қайсыбір "түпнұсқаның орынбасарымен" кездесеміз. Басқа сөзбен айтқанда, модель объектіні оның нақтылы пішінінен өзгеше пішінде көрсету болып табылады.

Табиғат туралы, қоғам туралы ғылымдардың бәрінде дерлік модельдер кұру және оны қолдану қуатты тану кұралы болып табылады. Нақтылы объектілер мен процестер соншалықты көп-қырлы және күрделі болғандықтан, оларды зерттеп білудің ең жақсы әдісі — нақтылықтың бір ғана қырын бейнелейтін және сондықтан бұл нақтылыққа қарағанда, әлдеқайда қарапайым модельді құру және зерттеу. Ғылым дамуының көп ғасырлық тәжірибесі мұндай тәсілдің нәтижелілігін іс жүзінде дәлелдеді.

Модель — объектінің, нақтылы немесе ойдан шығарылған әлем процестерінің елеулі жақтарын бейнелейтін көрсетім. 
Модель объект (процесс) өзі не екенін, оның құрылымы, негізгі қасиеттері, даму және коршаған әлеммен өзара әрекеттесу заңдары қандай екенін түсіну, басқарудың тиімді тәсілдерін анықтау және әрекетін болжау үшін керек. Бір объектінің бірнеше модельдері болуы және әр түрлі объектілер бір модельмен сипатталуы мүмкін. Бұл маңызды белгілерін таңдау зерттеу мақсаттарына байланысты екенімен түсіндіріледі.

Модельдік көрсетімнің келесі негізгі түрлері болады:

Графикалық көрсетім. Мұның мысалдары фотосуреттер, суреттер, схемалар, сызбалар бола алады.

Сөзбен сипаттау. Бұл объектінің негізгі құрамдық бөліктерін, аса маңызды белгілері мен қасиеттерін сөзбен атап шығу. Мұндай модельдің мысалы, алгоритм, жол жүру ережелері болып табылады.

Информациялық-логикалық модельдер. Зерттеліп отырған объект (процесс) туралы қажетті информацияның бәрі бар шамалар жиынтығы информациялық модель деп аталады. Мысал ретінде информация ұсынудың әмбебап құралы — кестені, блок-схеманы атауға болады.

Математикалык модель. Мұндай модельдер объектінің (процестің) маңызды ерекшеліктерін көрсететін теңдеулер мен функциялар негізінде құрылады.

Натурал модель. Бұларға техникалық модельдер, мысалы, автомобиль, ұшақ модельдері жатады.

III. Қорытындылау.
· Модель дегеніміз не?

· Модельдің қандай түрлері бар?

· Мысалдар келтір?

IV. Үй жұмысы.
Жазған конспектіні оқу. 

V. Бағалау.

Сабаққа белсенді қатысқан оқушыларды бағалау.


















































































































































































